
Кассация иши №  1-1118-2301/58 

 

Ишни биринчи инстанцияда кўрган 

судья: Б.Миралимов 

 

Кассация инстанциясида маърузачи 

судья: Х.Хасанов 

 

 

 

 

ТОШКЕНТ ВИЛОЯТ СУДИ  

ЖИНОЯТ ИШЛАРИ БЎЙИЧА СУДЛОВ ҲАЙЪАТИ  

КАССАЦИЯ ИНСТАНЦИЯСИНИНГ АЖРИМИ 

 

2024 йил февраль ойининг 20 куни, Тошкент вилоят суди жиноят 

ишлари бўйича судлов ҳайъати кассация инстанцияси, очиқ суд 

мажлисида, раислик қилувчи Ч.Чоршамиев, ҳайъат судьялари: 

Л.Кадиров ва Х.Хасановдан иборат таркибда, судья катта ёрдамчиси 

М.Шербўтаевнинг котиблигида, тарафлардан: Тошкент вилоят 

прокуратураси бўлим прокурори А.Ханбердиев, адвокат А.Эралиевнинг 

иштирокида, жиноят ишлари бўйича Янгийўл туман судининг 2023 йил 

17 апрелдаги ҳукми юзасидан келтирилган кассация шикоятини жиноят 

иши ҳужжатлари билан бирга кўриб чиқиб, қуйидагиларни 

 

А Н И Қ Л А Д И : 

 

Жиноят ишлари бўйича Янгийўл туман судининг 2023 йил  

17 апрелдаги ҳукмига кўра, Расулов Мирзакарим Абдугаппарович 

(Rasulov Mirzakarim Abdugapparovich),  

1989 йил 31 декабрь куни Тошкент вилоятида 

туғилган, миллати ўзбек, Ўзбекистон фуқароси, 

маълумоти ўрта, оилали – 2 нафар фарзанди 

бор, муқаддам судланмаган, вақтинча ишсиз, 

Тошкент вилояти, Янгийўл шаҳри, Ишчилар 

шаҳарчаси, А.Икромов кўчаси, 14-уйда яшаган,  

Ўзбекистон Республикаси ЖК 165-моддаси 2-қисмининг “в” бандида 

назарда тутилган жиноятни содир этганликда айбли топилиб, 5 (беш) 

йил муддатга озодликдан маҳрум қилиш жазоси тайинланган.  

Тайинланган жазонинг 2022 йил 13 октябрдан бошлаб 

ҳисобланиши ва умумий тартибли колонияларда ўтаттирилиши 

белгиланган. 

Суд ҳукмида қайд этилишича, судланувчи Ж.Адылов, А.Кабилов, 

М.Расуловлар томонидан товламачилик, З.Абдуллаев томонидан 

талончилик ва Ж.Қодиров томонидан жиноят ҳақида хабар бермаслик 

жиноятларини қуйидаги ҳолатларда содир этганлар. 

Ж.Адылов, А.Кабилов, М.Расуловлар ўзганинг мол-мулкини 

товламачилик йўли билан эгаллаш мақсадида, жиноий тил бириктириб 

бир гуруҳ бўлиб, 2022 йил 12 октябрь куни соат 20:00ларда М.Расуловга 

илгаридан таниш бўлган Абдумаликов Абдусалом Абдусаттор ўғлини 

“Зардекс” – кучли таъсир қилувчи психотроп моддасини олиб келиб 

беришини айтиб алдаб, Янгийўл шаҳар, “Наврўз” маҳалласи, “Дехқон 

бозори” олдига чақиртириб гаплашиб олишни айтиб, унга нисбатан 

зўрлик ишлатиб бошқарувидаги “Nexia-3” русумли, давлат рақам 

белгиси 01 W 521 PB бўлган автомашинасининг орқа ўриндиғига 

мажбурлаб ўтирғизишиб Янгийўл тумани, Ишчилар шаҳарчаси, “Обод” 

маҳалласи ҳудудидаги узумчилик боғи яқинидаги овлоқ жойга олиб 

боришган. Сўнг уни кучли таъсир қилувчи психотроп моддаларини 

сотиб, Янгийўл шаҳар ёшларини заҳарлаётганликда айблаб 

бошқарувидаги “Neхia-3” русумли, давлат рақам белгиси 01 W 521 PB 

бўлган автомашинасини ўзлари билан олиб қолишларини, 

автомашинасини олиб кетиши учун 1.000 АҚШ доллар беришини талаб 

қилишган, акс ҳолда кучли таъсир қилувчи психотроп моддаси сотиш 

билан шуғулланиши ҳақида ИИО хабар беришларини айтиб қўрқитиб, у 

ерга унинг шериги Камолов Нурали Бекмуродовични ҳам чақиртириб 

уни ҳам кучли таъсир қилувчи психотроп моддаларини сотишда айблаб, 

бу ҳақида ИИО хабар бериш билан қўрқитиб, А.Абдумаликов билан 

бирга 1.000 АҚШ доллар пулни олиб келишларини талаб қилишиб, 

уларни мулкка бўлган ҳуқуқларини беришга мажбур қилишган.  

Адвокат А.Эралиев кассация шикоятида, судланган М.Расуловнинг 

шахсини, оилавий шароитини, оилада ягона боқувчи эканлигини, 

қаромоғида икки нафар вояга етмаган фарзанди борлигини, 

ўзларининг уйи йўқлигини, ижарада яшаб келганлигини, маҳалладан 

ижобий тавсифланганлигини, қилмишидан чин кўнгилда пушаймон 

эканлигини, ҳаракатларида жиноятни оғирлаштирувчи ҳаракатларнинг 

аниқланмаганлигини, иш бўйича жабрланувчининг унга нисбатан 

даъвоси йўқлигини, тергов ва судни чалғитмасдан жиноятнинг 

очилишида фаол ёрдам берганлигини баён қилиб, М.Расуловга 

нисбатан ЖКнинг 57-моддасини қўллаган ҳолда озодликдан маҳрум 

қилиш билан боғлиқ бўлмаган жазо тайинлашни сўраган. 

Кассация инстанциясида, адвокат А.Эралиев кассация шикоятида 

келтирилган важларни тўлиқ қувватлаб, шикоятда келтирилган 

важларни такрорлаб, судланувчи М.Расуловга нисбатан озодликдан 

маҳрум қилиш билан боғлиқ бўлмаган жазо тайинлашни сўрашди. 

Судлов ҳайъати, иш юзасидан судья Х.Хасановнинг маърузасини, 

прокурорнинг суд ҳукмини ўзгаришсиз қолдириш ҳақидаги фикрини, 

адвокат А.Эралиевнинг судланувчига нисбатан озодликдан маҳрум 

қилиш билан боғлиқ бўлмаган жазо тайинлашни сўраб берган 

музокарасини тинглаб, келтирилган важларни жиноят иши ҳужжатлари 

асосида текшириб, муҳокама қилиб, суд ҳукмини ўзгаришсиз 

қолдиришни лозим топди. 

Судланувчи М.Расуловнинг айби, жабрланувчининг аризаси ва 

дастлабки суриштирув материаллари, ҳодиса содир бўлган жойини 

кўздан кечириш баённомаси, судга оид тиббий экспертиза хулосаси, 

шахсни фото суръатдан таниб олиш баённомаси, юзлаштириш 

баённомалари, гувоҳларнинг кўрсатувлари ҳамда иш бўйича тўпланган 

бошқа далиллар билан тасдиғини топган.  

Суд ҳукмида баён этилган хулосалар ҳақиқий иш ҳолатига мувофиқ 

бўлиб, ушбу хулосалар суд муҳокамасида ЖПК 95-моддаси тартибида 

баҳоланган далиллар билан асослантирилган. 

Биринчи инстанция суди томонидан, судланувчи М.Расуловнинг 

жиноий ҳаракати, Ўзбекистон Республикаси ЖК 165-моддаси  

2-қисмининг “в” банди билан тўғри квалификация қилинган. 

Суд судланувчи М.Расуловга нисбатан жазо тайинлашда, 

қонунийлик, инсонпарварлик, одиллик ва жавобгарликнинг 

муқаррарлиги принципларига таяниб, Ўзбекистон Республикаси Олий 

суди Пленумининг 2006 йил 3 февралдаги “Судлар томонидан жиноят 

учун жазо тайинлаш амалиёти тўғрисида”ги 1-сонли Қароридаги 

раҳбарий кўрсатмалардан келиб чиқиб, шунингдек, содир этилган 

жиноятнинг хусусияти ва ижтимоий хавфлилик даражасини, унинг 

шахсини, муқаддам судланмаганлигини, қилмишидан пушаймонлигини, 

жабрланувчининг моддий ва маънавий даъвоси йўқлигини жазони 

енгиллаштирувчи ҳолат деб, жиноятни бир гуруҳ бўлишиб, олдиндан 

тил бириктириб ғаразли паст ниятларда содир этилганлигини жазони 

оғирлаштирувчи ҳолатлар деб топиб, унга модда санкцияси доирасида 

озодликдан маҳрум қилиш жазоси тайинлаб қонуний тўхтамга келган.  

Судлов ҳайъати, судланувчи М.Расуловга нисбатан чиқарилган суд 

ҳукмини ўзгартириш учун асос мавжуд эмас, – деб ҳисоблади.  

Юқоридагиларга кўра, судлов ҳайъати, Ўзбекистон Республикаси 

ЖПКнинг 498, 5095-50910 -моддаларига амал қилиб, 

 

А Ж Р И М     Қ И Л А Д И: 

 

Жиноят ишлари бўйича Янгийўл туман судининг 2023 йил  

17 апрелдаги ҳукмининг Расулов Мирзакарим Абдугаппаровичга оид 

қисми ўзгаришсиз, келтирилган кассация шикояти 

қаноатлантирилмасдан қолдирилсин. 

Ажрим устидан тафтиш тартибида шикоят ёки протест берилиши 

мумкин. 

 

Раислик қилувчи:    (имзо)         Ч.Чоршамиев 

 

Ҳайъат судьялари:    (имзо)         Л.Кадиров 

 

       (имзо)         Х.Хасанов  

Ажрим нусхаси аслига тўғри: 

